ZANA BADIVUKU - BASHA
U lind në vitin 1972 në Prishtinë në një familje muzikantësh. Shkollën e ultë dhe të mesme të muzikës në drejtimin e pianos e kreu në Prishtinë me sukses të shkëlqyeshëm. Ka marrë pjesë në gara dhe festivale republikane ku është shpërblyer me vendin e tretë (1983) në Kragujevc dhe vendin e dytë (1984) në Zrenjanin. 

Fakultetin e Arteve – Dega e muzikës, drejtimi piano instrumental(1990-1995),e përfundoi me sukses në klasën e prof.Lejla Haxhiu-Pula. Gjatë studimeve, kaë qenë pjesëmarrëse e rregullt në orët interne, koncertet e klasës, koncertet vjetore, etj. Për sukses të shkëlqyeshëm në studime të rregullta është nderuar me diplomën “Student i dalluar”. Studimet i përfundoi me notë të lartë mesatare. 

Gjatë viteve 1994-1996 ka punuar si mësimdhënëse e lëndës piano në SH.U.M.”Prenk Jakova” në Prishtinë. Gjatë viteve 1996-2000 punoi si bashkëpunëtore profesionale për lëndën korepetim prane Fakultetit të Arteve në Prishtinë. Gjatë viteve 2000-2009 ishte asistente për lëndën e solfezhit dhe korepetitore e angazhuar e drejtimit të harqeve prane Fakultetit  të Arteve në Prishtinë. 

Nga viti  2009 punoi si  profesor asistent e lëndës se solfezhit. Njekohesisht, që nga viti 2001 deri 2014 u angazhua në SH.U.M ‘Halit Kasapolli” në Pejë, ku mbajti lëndën e pianos dhe me punën e saj ka arritur që nxënësit e saj të shpërblehen me çmime të para në gara të nivelit rajonal dhe atë ndërkombëtar. Për punën e saj si pedagoge është shpërblyer me diplomë merite në garat për instrumentistë të rinj në Barletta të Italisë(2008). 
Gjatë këtyre viteve ka patur paraqitje të shumta si korepetitore(Fakulteti i Arteve), korepetitore zyrtare e Garave të muzikës klasike,masterklaset e Festivalit Ndërkombëtar të muzikës kamertale(2000-2006), masterklaset ne Struge(2003-2006)gjatë Kamerfestit 2004 ishte shoqëruese në piano e sopranos Mariana Leka, në vitin 2006 ishte përcjellëse e sopranos Ëilma MacDougall (Kammer fest 2006). Pjesëmarrëse në koncertin e organizuar nga shoqata e pianistëve të Kosovës (Bellarte Kosova2007), në mbrëmjen autoriale të kompozitores Sanja Drakulic(Kammerfest2007), Festivalin Remuzica(2008), Chopin PianoFest (2011 si shoqëruese e Sihana Badivukut), Manifestimi ,,Kultura Pejane nder vite ,,2011,Ditet e Muzikes Kosovare 2011-2012, koncertin solemn të organizuar nga Akademia e Shkencave dhe e Arteve e Kosoves 100-vjet pavaresi e Shqiperise,European Summer Music Academy in Prishtina 2012, Kamerfest 2016 ‘Artistë Italianë dhe Kosovarë’, Kamerfest 2018 ’75 Vjetori i Zeqirja Ballata’ Koncert Autorial, Kamerfest 2019 ‘Duo Zana&Zana’, etj. 
Momentalisht është profesor i asocuar i lëndës Solfezh pranë Fakultetit të Arteve të Bukura ‘Hasan Prishtina’ – Prishtinë dhe e angazhuar në Universitetin ‘Haxhi Zeka’ Pejë.
